
Viti 2025 për SHPIK fokusohet në zhvillimin e
shkathtësive digjitale dhe fuqizimin e të rinjve dhe
profesionistëve në Kosovë. Përmes programeve
dhe iniciativave strategjike, SHPIK synon të forcojë
ekosistemin e teknologjisë dhe inovacionit dhe të
ndërtojë bashkëpunime të qëndrueshme mes
arsimit, sektorit privat dhe institucioneve publike.

MARRËVESHJE
BASHKËPUNIMI

S H P I K  2 0 2 5

SHPIK ka nënshkruar marrëveshje
bashkëpunimi me 15 Drejtori Komunale të
Arsimit, duke implementuar iniciativa globale
si Hour of Code dhe Bebras Computing
Challenge, si dhe duke organizuar trajnime
për mësimdhënësit mbi përdorimin e
Code.org, për integrimin e kodimit në
planprogramet shkollore dhe zhvillimin e
shkathtësive digjitale të nxënësve.

P A R T N E R I T E T E
S T R A T E G J I K E  P Ë R

K O D I M I N  N Ë
S H K O L L A  P U B L I K E

Përmes këtyre partneriteteve,
nxënësit përfitojnë nga mësimi
praktik në teknologji, ndërsa
qendrat partnere sjellin
ekspertizën e tyre profesionale
në mjediset shkollore.

SHPIK ka bashkëpunime me
SHKOLLËN DIGJITALE, LOGISCOOL,
CTA dhe IINNOVATION ACADEMY
për ofrimin e orëve të kodimit në
shkollat publike në Kosovë.

S H P I K  &  H A B I T A T

SHPIK ka nënshkruar marrëveshje partneriteti
me kompaninë e parë të gjelbër dhe
digjitale në Kosovë – Habitat, për të fuqizuar
sektorin edukativ publik drejt tranzicionit të
gjelbër dhe zhvillimit të teknologjisë së
gjelbër.
Ky bashkëpunim do të sjellë praktika
inovative që ndërthurin teknologjinë,
qëndrueshmërinë dhe edukimin mjedisor,
me synim rritjen e ndërgjegjësimit dhe
përgatitjen e brezave të rinj për një të
ardhme më të gjelbër, digjitale dhe të
qëndrueshme.

08.12-12.12

Hour of Code

Gjatë javës të Kodimit 2025, nxënësit eksploruan
kodimin më së shumti përmes platformes
Code.org, një mënyrë kreative dhe argëtuese për
të mësuar aftësi digjitale. 

KODIMI SI MJET PËR KREATIVITET
DHE INOVACION

Mbi 75000 orë kodimi 

350 SHKOLLA

Në vitin 2025, Kosova u bë prap pjesë aktive e
nismës botërore “Hour of Code”, duke përfshirë
mijëra nxënës në aktivitete që synojnë afrimin e
tyre me botën e kodimit dhe teknologjisë. 

Kjo iniciativë shërbeu si një hap i rëndësishëm
drejt ndërtimit të aftësive digjitale që nga
moshat e hershme, duke nxitur kureshtjen,
bashkëpunimin dhe të menduarit analitik.

Përmes një qasjeje praktike dhe të orientuar
drejt nxënësit, “Hour of Code” kontribuoi në
forcimin e kulturës së arsimit digjital dhe
hapjen e perspektivave të reja për të ardhmen
e arsimit në Kosovë.

Kjo iniciativë jo vetëm që fuqizoi
shkathtësitë digjitale të nxënësve, por
gjithashtu krijoi një ambient motivues për
mësim inovativ dhe bashkëpunim aktiv
midis shkollave dhe organizatorëve duke
rritur interesimin për aktivitetet e lidhura me
teknologjinë. 

2025

24 KOMUNA

21.11 / 05.12

Bebras Computing
Challenge

Pjesëmarrja e Kosovës në sfiën Bebras  2025
ishte shumë e fuqishme, me mijëra nxënës
nga shkollat e vendit të angazhuar në
zhvillimin e mendimit logjik dhe kreativ. Ky
ishte viti i tretë i pjesëmarrjes së Kosovës,
duke dëshmuar interes dhe përkushtim të
vazhdueshëm ndaj teknologjisë dhe arsimit
digjital.

SUKSESI BEBRAS 2025

20 komuna nga Kosova 

Sfida Bebras është një iniciativë ndërkombëtare
që zhvillon mendimin kritik dhe kreativ të
nxënësve përmes informatikës dhe zgjidhjes së
problemeve. Detyrat logjike dhe algoritmike
forcojnë mendimin sistematik dhe i përgatisin
nxënësit për sfidat e teknologjisë së ardhshme,
duke e pozicionuar Kosovën si pjesëmarrëse
aktive në edukimin digjital ndërkombëtar.

Gjatë këtij viti, në Sfiden Bebras morën pjesë
nxënës të klasave 3-12, të ndarë në kategori të
posaçme sipas grupmoshave dhe klasave
përkatëse. 

Nga mbi 2,700 nxënës pjesëmarrës në
Sfidën Bebras lokale, u përzgjodhën pesë
nxënës për të kaluar në fazën qendrore të
garës, e cila u mbajt më 5 dhjetor 2025 në
Prishtinë. Këta finalistë vinin nga dy qytete
të ndryshme, Drenasi dhe Gjakova, duke
shënuar një arritje të rëndësishme për
shkollat që përfaqësuan.

2025

68 shkolla fillore & të mesme

2700 nxënës pjesëmarrës

Kastorët (8-10 vjeç) 
Benjaminët (10-12 vjeç) 
Kadetët (12-14 vjeç) 
Juniorët (14-16 vjeç) 
Seniorët (16-18 vjeç)

INSTITUCIONE TË ARSIMIT DHE
AFTËSIMIT PROFESIONAL (IAAP)

SHPIK mbështet 22 shkolla
profesionale në Kosovë përmes
platformës LMS SITOS, duke ofruar 120
module profesionale digjitale të
strukturuara për zhvillimin e aftësive
në fushën e Teknologjisë së
Informacionit dhe Komunikimit.

Këto module janë të integruara në
planprogramet shkollore dhe synojnë
të lidhin arsimin profesional me
nevojat reale të tregut të punës në
sektorin ICT, duke fuqizuar nxënësit
dhe mësimdhënësit me mësim
praktik dhe bashkëkohor.

Zhvillues i
Aplikacioneve

Softuerike

Teknik i
Sistemeve të 

TIK-ut

Teknik i
Informatikës së

Biznesit

Teknik i Mediave
Interaktive

Teknik i Dizajnit
Grafik

Programi i SHPIK për zhvillimin e arsimit profesional në fushën e TIK-ut është i shtrirë
në nivel kombëtar dhe përfshin 18 komuna, 22 institucione të arsimit dhe aftësimit
profesional (IAAP), mbi 200 mësimdhënës të trajnuar dhe mbi 3,000 nxënës. Këto
shifra dëshmojnë ndikimin konkret të SHPIK në ndërtimin e ekosistemit të edukimit
digjital dhe fuqizimin e kapaciteteve njerëzore në sektorin ICT në Kosovë.

MBI 210
MËSIMIMDHËNS

TË TRAJNUAR

TRAJNIMET 
NË CODE.ORG

15 KOMUNA

Programi i mentorimit
TechLead(H)er

210 MËSIMDHËNËS

Trajnime për mësimdhënësit e
nivelit parafillor dhe fillor (1–5)

100 SHKOLLA

TechLead(H)er 2025 u zhvillua si një program tre-mujor, me
fokus fuqizimin e vajzave dhe grave në teknologji, ku morën
pjesë 16 pjesëmarrëse të moshës 18–40 vjeç. Programi përfshiu
tema kyçe si lidershipi dhe inteligjenca emocionale,
sipërmarrja digjitale dhe inovacioni, si dhe marketingu digjital
dhe brandingu personal, duke u ofruar pjesëmarrëseve njohuri
praktike dhe orientim konkret për ndërtimin e karrierës në
fushën e ICT-së.

SHPIK ka realizuar trajnime të
dedikuara për mësimdhënësit
e arsimit parafillor dhe fillor, me
fokus në integrimin e kodimit
dhe mendimit logjik në
procesin mësimor.

Trajnimet janë organizuar në
format të kombinuar, online
dhe fizik, duke mundësuar
pjesëmarrje fleksibile dhe qasje
të gjerë për mësimdhënës nga
komuna të ndryshme.

www.shpik.org


